
shrI dakShiNAmUrti aShTottarashatanAma stotra

ಶ್ರೀದಕ್ಷಿಣಾಮೂರ್ತಿ ಅಷ್ಟೋತ್ತರಶತನಾಮಸ್ತೋತ್ರ

..ಅಥ ಧ್ಯಾನಂ..
ವಟವೃಕ್ಷ ತಟಾಸೀನಂಯೋಗೀ ಧ್ಯೇಯಾಂಘ್ರಿ ಪಂಕಜಂ.
ಶರಶ್ಚಂದ್ರ ನಿಭಂ ಪೂಜ್ಯಂ ಜಟಾಮುಕುಟ ಮಂಡಿತಂ .. 1..

ಗಂಗಾಧರಂ ಲಲಾಟಾಕ್ಷಂ ವ್ಯಾಘ್ರ ಚರ್ಮಾಂಬರಾವೃತಂ.
ನಾಗಭೂಷಂ ಪರಂಬ್ರಹ್ಮ ದ್ವಿಜರಾಜವತಂಸಕಂ .. 2..

ಅಕ್ಷಮಾಲಾ ಜ್ಞಾನಮುದ್ರಾ ವೀಣಾ ಪುಸ್ತಕ ಶೋಭಿತಂ.
ಶುಕಾದಿ ವೃದ್ಧ ಶಿಷ್ಯಾಢ್ಯಂ ವೇದ ವೇದಾಂತಗೋಚರಂ.. 3..
ಯುವಾನಾಂ ಮನ್ಮಥಾರಾತಿಂ ದಕ್ಷಿಣಾಮೂರ್ತಿಮಾಶ್ರಯೇ.
..ಅಥ ದಕ್ಷಿಣಾಮೂರ್ತಿ ಅಷ್ಟೋತ್ತರಶತನಾಮ ಸ್ತೋತ್ರಂ .

ಓಂ ವಿದ್ಯಾರೂಪೀ ಮಹಾಯೋಗೀ ಶುದ್ಧಜ್ಞಾನೀ ಪಿನಾಕಧೃತ್ .

ರತ್ನಾಲಂಕೃತ ಸರ್ವಾಂಗೀ ರತ್ನಮೌಲಿರ್ಜಟಾಧರಃ .. 1..
ಗಂಗಾಧರ್ಯಚಲಾವಾಸೀ ಮಹಾಜ್ಞಾನೀ ಸಮಾಧಿಕೃತ್.

ಅಪ್ರಮೇಯೋಯೋಗನಿಧಿರ್ತಾರಕೋ ಭಕ್ತವತ್ಸಲಃ.. 2..
ಬ್ರಹ್ಮರೂಪೀ ಜಗದ್ವ್ಯಾಪೀ ವಿಷ್ಣುಮೂರ್ತಿಃ ಪುರಾತನಃ .
ಉಕ್ಷವಾಹಶ್ಚರ್ಮವಾಸಾಃ ಪೀತಾಂಬರ ವಿಭೂಷಣಃ.. 3..
ಮೋಕ್ಷದಾಯೀಮೋಕ್ಷನಿಧಿಶ್ಚಾಂಧಕಾರೀ ಜಗತ್ಪತಿಃ.
ವಿದ್ಯಾಧಾರೀ ಶುಕ್ಲತನುಃ ವಿದ್ಯಾದಾಯೀ ಗಣಾಧಿಪಃ.. 4..
ಪ್ರೌಢಾಪಸ್ಮೃತಿ ಸಂಹರ್ತಾ ಶಶಿಮೌಲಿರ್ಮಹಾಸ್ವನಃ .
ಸಾಮ ಪ್ರಿಯೋಽವ್ಯಯಃ ಸಾಧುಃ ಸರ್ವ ವೇದೈರಲಂಕೃತಃ .. 5..
ಹಸ್ತೇ ವಹ್ನಿಧರಃ ಶ್ರೀಮಾನ್ಮೃಗಧಾರೀ ವಶಂಕರಃ .
ಯಜ್ಞನಾಥ ಕ್ರತುಧ್ವಂಸೀ ಯಜ್ಞಭೋಕ್ತಾ ಯಮಾಂತಕಃ.. 6..
ಭಕ್ತಾನುಗ್ರಹ ಮೂರ್ತಿಶ್ಚ ಭಕ್ತಸೇವ್ಯೋ ವೃಷಧ್ವಜಃ .
ಭಸ್ಮೋಧ್ದೂಲಿತ ಸರ್ವಾಂಗಃ ಚಾಕ್ಷಮಾಲಾಧರೋಮಹಾನ್ .. 7..

ತ್ರಯೀಮೂರ್ತಿಃ ಪರಂಬ್ರಹ್ಮ ನಾಗರಾಜೈರಲಂಕೃತಃ .
ಶಾಂತರೂಪೋ ಮಹಾಜ್ಞಾನೀ ಸರ್ವಲೋಕವಿಭೂಷಣಃ .. 8..
ಅರ್ಧನಾರೀಶ್ವರೋ ದೇವೋಮುನಿಸ್ಸೇವ್ಯಸ್ಸುರೋತ್ತಮಃ .

ವ್ಯಾಖ್ಯಾನದೇವೋ ಭಗವಾನ್ ರವಿ ಚಂದ್ರಾಗ್ನಿ ಲೋಚನಃ .. 9..
ಜಗದ್ಗುರುರ್ಮಹಾದೇವೋ ಮಹಾನಂದ ಪರಾಯಣಃ .
ಜಟಾಧಾರೀ ಮಹಾಯೋಗೀ ಜ್ಞಾನಮಾಲೈರಲಂಕೃತಃ .. 10..
ವ್ಯೋಮಗಂಗಾ ಜಲ ಸ್ಥಾನಃ ವಿಶುದ್ಧೋ ಯತಿರೂರ್ಜಿತಃ .
ತತ್ತ್ವಮೂರ್ತಿರ್ಮಹಾಯೋಗೀ ಮಹಾಸಾರಸ್ವತಪ್ರದಃ .. 11..
ವ್ಯೋಮಮೂರ್ತಿಶ್ಚ ಭಕ್ತಾನಾಂ ಇಷ್ಟಕಾಮ ಫಲಪ್ರದಃ .
ಪರಮೂರ್ತಿಃ ಚಿತ್ಸ್ವರೂಪೀ ತೇಜೋಮೂರ್ತಿರನಾಮಯಃ .. 12..
ವೇದವೇದಾಂಗ ತತ್ತ್ವಜ್ಞಃ ಚತುಃಷ್ಷಷ್ಟಿ ಕಲಾನಿಧಿಃ .
ಭವರೋಗ ಭಯಧ್ವಂಸೀ ಭಕ್ತಾನಾಮಭಯಪ್ರದಃ .. 13..
ನೀಲಗ್ರೀವೋ ಲಲಾಟಾಕ್ಷೋ ಗಜ ಚರ್ಮಾಗತಿಪ್ರದಃ .
ಅರಾಗೀ ಕಾಮದಶ್ಚಾಥ ತಪಸ್ವೀ ವಿಷ್ಣುವಲ್ಲಭಃ .. 14..
ಬ್ರಹ್ಮಚಾರೀ ಚ ಸಂನ್ಯಾಸೀ ಗೃಹಸ್ಥಾಶ್ರಮ ಕಾರಣಃ .
ದಾಂತಃ ಶಮವತಾಂ ಶ್ರೇಷ್ಠೋ ಸತ್ಯರೂಪೋ ದಯಾಪರಃ .. 15..
ಯೋಗಪಟ್ಟಾಭಿರಾಮಶ್ಚ ವೀಣಾಧಾರೀ ವಿಚೇತನಃ .
ಮತಿಪ್ರಜ್ಞಾ ಸುಧಾಧಾರೀ ಮುದ್ರಾಪುಸ್ತಕ ಧಾರಣಃ .. 16..
ವೇತಾಲಾದಿ ಪಿಶಾಚೌಘ ರಾಕ್ಷಸೌಘ ವಿನಾಶನಃ .
ರಾಜಯಕ್ಷ್ಮಾದಿ ರೋಗಾಣಾಂ ವಿನಿಹಂತಾ ಸುರೇಶ್ವರಃ ..
..ಇತಿ ಶ್ರೀದಕ್ಷಿಣಾಮೂರ್ತ್ಯಷ್ಟೋತ್ತರಶತನಾಮಸ್ತೋತ್ರಂ ಸಂಪೂರ್ಣಂ ..

